
GOUVÈNÈ CUOMO POTE AJANDA OPÓTINITE 2015 NAN BRONX 
 

Opòtinite ekonomik pou tout moun 
 

Amelyore ak Refòme Sistèm Edikasyon nou an 
 

Asire Jistis nan Pèsepsyon ak nan Reyalite 
 

Restore konfyans piblik 

 

18 fevriye 2015 

 

Gouvènè Andrew M. Cuomo jodia te bay diskou rejyonal “Ajanda Opòtinite 2015” nan Chanm 

Asanble Bronx nan Bronx kote li te adrese pwoblèm kle kap afekte awondisman an, enkli anons 

resan li te fè sou refòm etik pwopozisyon pou renouvle konfyans piblik la nan gouvènamn eta.  

 

Mwa pase, Gouvènè a te prezante ajanda lejislatif konplè li ak Bidjè Egzekitif pou ane a, sa ki 

fèt pou restore opòtinite ekonomik, amelyore epi refòme sistèm edikasyon nou an, epi remete 

konfidans ak konfyans nan sistèm jistis nou an. 

 

Gouvènè a jodia te mande pou tout Nouyòkè yo patisipe epi ede fè Ajanda Opòtinite li an vini 

yon reyalite, sa yo kapab fè lè yo vizite www.NYGetInvolved.com. 

 

Wa p jwenn liv politik Ajanda Opòtinite 2015 konplè Gouvènè a la. 

 

Pami pwopozisyon ki nan Ajanda Opòtinite li a, Gouvènè Cuomo te konsantre l sou inisyativ ki 

annaprè yo ki afekte Bronx: 

 

Bati nouvo Estasyon Metro-North nan Bronx ak Elaji Aksè nan Estasyon Penn: Aksè Metro 

North nan Estasyon Penn pral non sèlman amelyore transpò ant New York ak zòn ozalantou yo, 

men li pral ranfòse rezistans rejyon an nan fè fas ak tanpèt nan lavni. Pwojè Aksè Penn lan pral 

bay nouvo sèvis tren nan pòsyon defavorize kap grandi nan Bronx nan Bò Lwès Manhattan ak 

nan sant travay kap grandi nan Westchester ak ozalantou yo. Eta a pral bati kat nouvo estasyon 

nan Bronx – Co-op City, Morris Park, Parkchester, ak Hunts Point – pou elaji aksè tren pou plis 

pase 93,000 rezidan kap viv toupre estasyon yo. Pwojè a pral sèvi youn nan pi gwo 

konsantrasyon etablisman medikal nan peyi Etazini nan estasyon Morris Park la. Pri nouvo liy ak 

estasyon yo ap pi piti pase $1 milya, avèk Eta a kap envesti $250 milyon nan finansman sa a. 



 

Haitian Creole 

Ogmante salè minimòm a $10.50 nan tout eta e $11.50 nan NYC: Salè minimòm federal la 

aktyèlman se 7.25 pa èdtan, e salè minimòm nan New York se $8.75 pa èdtan. Nan 2013, 

Gouvènè Cuomo te siyen lejislasyon ki te ogmante salè minimòm eta de $7.25 a $9.00 nan 

2015 pou pi byen aliyen avèk depans lavi a.  

 

 Gouvènè a te pwopoze ogmantasyon salè minimòm nan tout eta, a $10.50 nan fen ane 2016. 

Anplis, akoz Vil New York se youn nan kote depans lavi pi elve nan mond lan, Gouvènè a te 

pwopoze pou ogmante salè minimòm vil la – sa ki gen ladan Bronx a $11.50. 

 

Ogmante Laj pou Responsabilite Kriminèl: New York se youn nan sèlman de eta nan peyi a 

ki pa gen kapasite pou trete jèn ki gen laj 16-ak 17 ane yo kòm jivenil. “Ogmante Laj la” se yon 

mouvman kap defann repons jivenil pou krim minè yo koze. 

 

Gouvènè a te kreye l nan mwa avril 2014, Komisyon an te gen responsabilite pou l te elabore 

yon plan daksyon pou amelyore lwa demode sou jistis jivenil, sa ki gen ladan kesyon sou 

“Ogmante Laj,” epi devlope yon seri rekòmandasyon pou fè New York vini yon lidè nasyonal 

nan politik jistis efikas pou jèn yo. Komisyon an pa twò lontan de sa te rekòmande yon seri 

refòm konpreyansif ki ta ka chanje fason sistèm lajistis la trete tout jèn yo. Rekòmandasyon yo 

byen konsevwa pou prezève sekirite piblik nan kenbe kontwòl pwokirè jeneral la sou krim 

vyolans ki grav yo; sa ki pèmèt ofans krim vyolans bay estati delekan jivenil pou l konsidere nan 

kondanasyon si jèn lan kontinye komèt kalite ofans yo; ak bay kapasite pou enpoze santans ki 

pi long pou krim vyolans ki pi grav yo. Komisyon an estime ke, si refòm sa yo aplike yo ta prevni 

ant 1,500 ak 2,400 krim kont moun chak senkan nan Eta. 

 

Gouvènè Cuomo sipòte rekòmandasyon Komisyon an e li pral entwodui lejislasyon pou 

enplemante yo nan sesyon lejislativ sa a. Bidjè Egzekitif la prevwa yon finansman konplè Eta 

pou tout responsabilite lokal ak Eta ki gen rapò avèk lejislasyon an. 

 

Kreye Gwoup Travay Chomaj nan Bronx: Gouvènè a kwè ke tout Nouyòkè yo ta dwe anmezi 

pou kontribye nan ekonomi eta, e li te demontre angajman sa a nan me 2014 lè li te anonse 

kreyasyon yon Gwoup Travay Chomaj, yon nouvo kanpay a plizyè etap pou sible zòn yo nan 

eta ki gen piwo nivo pousantaj chomaj epi stimile travay. An patenarya avèk Empire State 

Development, Depatman Travay Eta, ansanm avèk lòt yo, kanpay la fèt pou stratejikman 

konsantre sou zòn yo ki gen piwo pousantaj chomaj.  

 

Bronx gen pi wo nivo pousantaj povrete nan Eta New York, toutfwa Gwoup Travay Chomaj la te 

ede plis pase 7,000 rezidan Bronx jwenn travay e nivo chomaj la anba de chif pou premye fwa 

depi 2008. Ane sa a, Gouvènè a pwopoze $10 milyon dola nan finansman pou Gwoup travay la 

pou kreye nouvo djòb ak opòtinite isit la nan Bronx ansanm avèk nan lòt rejyon yo toupatou nan 

Eta. 

 

Elaji Aksè a Manje Ijans: Gouvènè Cuomo te etabli Gwoup Travay kont ‐Grangou a, nan ane 

2013, mete anfaz sou enpòtans pou kenbe yon sistèm manje ijans, kòm li se toujou yon dènye 

rekou pou moun ak fanmi ki grangou yo, e Gouvènè a dakò. Nan novanm 2013, apre rediksyon 

SNAP federal la te antre anvigè, Gouvènè a te montre sipò l pou rezo manje ijans lan e li te 

antre yon $4.5 milyon dola anplis nan sistèm lan. Finansman sa a te al jwenn 2,600 founisè 

manje ijans e li te ede sipòte plis pase 3 milyon Nouyòkè ki gen aksè a pwogram manje ijans 

chak ane.  

 

Pandanke Eta ap travay pou rezoud pwoblèm sistemik la ki gen rapò a grangou, Gouvènè a 

pral konsantre sou bezwen grangou imedyat Nouyòkè yo lè li bay yon dezyèm enfizyon $4.5 

milyon dola nan sistèm manje ijans lan. 

 

Envesti Plis pase $486 Milyon nan Lojman pou Nouyòkè Vilnerab yo: Preske twa milyon 

fanmi nan New York pa ansekirite finansyèman nan kay yo, peye plis pase 30 pousan nan revni 

yo nan depans lojman.  

 

Gouvènè Cuomo pwopoze pou l envesti plis pase $486 milyon dola nan finansman pou bay 

lojman pou rezidan ki pi vilnerab yo nan Eta. Finansman an gen ladan: 

• $$229 milyon nan resous kapital pou kontinye pwogram senkan NY House 2015-16, 

yon ogmantasyon $32 milyon sou resous ki disponib nan 2014-15; ak  

• $257 million nan lajan règleman J.P. Morgan Chase pou sipòte pwogram ki annaprè yo 

pandan pwochen ane yo: kontriksyon ak reyabilitasyon lojman abòdab, revitalizasyon 

katye yo, ansanm avèk ankouraje aktivite renouvèlman kominote; amelyorasyon nan 

lojman piblik, pou veteran ak granmoun yo; ak finansman a ba pri ak aksè a kapital 

grasa enstitisyon Finansye Devlopman Kominotè yo.  

 

Nan 2013, Gouvènè a te lanse House NY, yon envestisman $1 milya dola sou yon peryòd 

senkan pou kreye ak konsève 14,300 inite lojman a bon mache, te ogmante pa yon $130 milyon 

anplis Gouvènè a te ajoute nan 2014. Inisyativ sa a se te pi gwo envestisman nan lojman Eta te 

fè omwen nan 15 ane. 

 

Anplis, envestisman Gouvènè a nan fon federal rekiperasyon tanpèt pou lojman a bon mache 

sèvi tankou yon katalizè pou atire envestisman prive nan mache a— diminye depans ipotèk e 

kondwi a plis lwaye ki pi abòdab. 

 

Envesti $403 Milyon Adisyonèl nan Sèvis Sanzabri: Popilasyon sanzabri nan New York se 

80,590, ki konpoze jiska 14 pousan nan popilasyon sanzabri a nan tout peyi a e li se dezyèm 

popilasyon sanzabri ki pi elve nan peyi a, daprè yon resansman sanzabri HUD 2014. Aktyèlman 

genyen 60,352 moun ki sanzabri nan sistèm abri a, enkli 14,519 fanmi, pi gwo kantite fanmi 

sanzabri nan peyi a, daprè yon resansman sanzabri HUD. Nan 2014, popilasyon abri vil la te 

jiska 20 pousan oswa plis, e yo te ouvè plis pase 20 abri anplis pandan ane sa a. 

 

Eta aktyèlman depanse apeprè $780 milyon nan pwogram sèvis sanzabri Biwo Asistans 

Tanporè pou Dezabilite te jere oswa kontwole, sa ki gen ladan abri ijans pou sanzabri yo, 

devlopman nouvo lojman sanzabri, aktivite prevansyon sanzabri, ak asistans lwaye. Kontinye 

sipò sa a, Gouvènè Cuomo pwopoze pou envesti $220 milyon adisyonèl nan sèvis sanzabri 

pandan pwochen ane yo, enkli finansman pou asistans lwaye nan Vil New York ak lòt pwogram 

ki adrese popilasyon sanzabri kap grandi nan Vil la. 

 

Eta pral itilize tou $183 milyon dola nan lajan règleman J.P. Morgan Chase pou sipòte: yon 

nouvo pwogram NY/NY IV pou kreye 5,000 nouvo inite lojman pou popilasyon ki bezwen sipò 

anplis; ak pwogram asistans lwaye LINC 1 Vil New York; ak yon barèm sou kontribisyon pou 

benefisyè asistans piblik yo ki dyagnostike avèk VIH/SIDA nan Vil New York kidonk yo ka peye 

pou rete nan kay yo. 

 

Double finansman pou Pwogram Iben Travay Jèn yo: Nan 2012, Gouvènè Andrew M. 

Cuomo te lanse yon nouvo pwogram travay jèn pou konbat pousantaj elve chomaj ki pa 

akseptab pami jèn yo nan sant vil la ak nan kominote yo nan New York. Pwogram nan gen 

ladan $25 milyon dola kredi nan taks pou biznis ki anboche jèn moun ki nan chomaj ak 

defavorize, ak $62 milyon dola pou sipòte pwogram fòmasyon pou jwenn travay. Depi 2012, plis 

pase 2,000 biznis te anplwaye plis pase 18,000 jèn nan kad pwogram sa a.  

 

Nan 2014, Gouvènè a te elaji finansman pou kredi taks a $10 milyon dola chak ane sou yon 

peryòd katran, kap fini nan 2018. Gouvènè Cuomo rete angaje pou ede jèn yo nan sant vil New 

York jwenn travay, kwè ke yo ka jwe yon wòl santral nan ekonomi New York. Pou plis amelyore 

siksè pwogram nan , Gouvènè a pwopoze pou double finansman anyèl pou pwogram sa a a $20 

milyon pou chak ane fiskal apati 2015 jiska 2018 pou asire ke jèn ki a risk yo nan sant vil yo ekipe 

komsadwa pou reyisi nan travay la. Finansman amelyore sa pral sible lokalite yo ki gen pousantaj 

chomaj ki pi elve ak povrete, enkli Vil New York, Utica, Syracuse, Rochester ak Buffalo.  

 

Ogmante Opòtintie MWBE a 30 pousan: Lè Gouvènè a te antre nan administrasyon an, 

itilizasyon antrepriz biznis fi posede ak minorite te a 9 pousan, sa ki te reprezante $800 milyon 

nan kontra Eta. Nan 2011, Gouvènè a te ogmante objektif la a 20 pousan e li te atenn objektif 

sa a, sa ki te reprezante $1.6 milya nan kontra eta, e nan 2014 li te depase objektif la lè li te 

atenn 25 pousan itilizasyon sa ki te reprezante $2 milya nan kontra Eta – montan ki pi elve nan 

peyi a.  

 

Kontinye angajman sa a, Eta pral ogmante objektif MWBE li a 30 pousan, sa ki ta reprezante 

$2.4 milya nan kontra Eta e sa ta objektif ki pi anbisye nan peyi a.  

 

Eta deja obsève rezilta nan apwòch agresif Gouvènè a pou fè kontra avèk MWBE yo: Lè yo 

senplifye pwosedi sètifikasyon yo, Divizyon Minorite ak Devlopman Biznis Fi yo te ogmante 

kantite MWBE ki sètifye ak 2,123 antrepriz ki ajoute ant janvye 2011 ak janvye 2014, epi te 

elimine yon aryere aplikasyon. Ti biznis yo ak kontraktè MWBE te ogmante $40 milyon nan 

kapasite garanti obligasyon nan kad fòmasyon, fasilite kredi, ak sipò kolateral bon obligasyon. 

 

Kreye Pwogram Enfrastrikti Kapital Envestisman 50 Milyon a Bi Non Likratif: Sektè a bi 

non likratif la bay sèvis a anpil Nouyòkè, sa ki gen ladan popilasyon ki pi vilnerab nan Eta. Anpil 

nan sèvis ke òganizasyon a bi non likratif yo bay nan non eta bay rezilta nan evite depans 

alontèm ak ekonomi lè yo entèveni pou ede evite sitiyasyon kriz. Pou sipòte travay patnè 

òganizasyon a bi non likratif Eta, Gouvènè a pral kreye yon pwogram Enfrastrikti Envestisman 

Kapital $50 milyon dola yonsèl fwa. 

 

Pwogram lan pral fè envestisman ki vize nan pwojè kapital ki pral amelyore kalite, efikasite, 

aksesibilite, ak atenn òganizasyon sèvis imen a bi non likratif yo kap sèvi Nouyòkè yo. Yo pral 

bay sibvansyon grasa yon pwosesis konpetitif, e yap bay òganizasyon a bi non likratif yo ki gen 

kontra avèk Eta priyorite ki bay sèvis dirèk nan kominote ki gen bezwen pi elve yo, patikilyèman 

òganizasyon a bi non likratif ki pi piti ak sa yo ki manke jwenn aksè a lòt opòtinite finansman 

kapital. 

### 

